
 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 

Assemblée législative du Nunavut 

 ᓴᖅᑭᑕᑦ 
 

ᑲᑎᒪᔨᕋᓛᑦ ᑐᓴᖅᑎᑦᑎᕗᑦ ᑕᓚᕖᓴᒃᑯᑦ ᑕᑯᒃᓴᐅᓗᑎᒃ ᓈᓚᖕᓂᖃᖅᑎᓪᓗᒋᑦ ᑲᑎᒪᓂᐊᕐᓂᖏᓐᓂᒃ 

 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 7, 2016) - ᒪᓕᒐᓕᐅᖅᑎᑦ ᑲᑎᒪᔨᕋᓛᖁᑎᖏᑦ ᑮᓇᐅᔭᖅᑐᕈᑎᕕᓂᕐᓂᒃ, 

ᐃᒻᒥᒃᑰᖅᑐᓂᒃ ᐱᓕᕆᔨᐅᔪᓂᒃ ᐊᒻᒪ ᐊᓯᖏᓐᓂᒃ ᑎᒥᐅᔪᓂᒃ ᑲᒪᔪᑦ ᐅᓪᓗᒥ ᑐᓴᖅᑎᑦᑎᖅᑲᐅᕗᑦ ᐊᒡᒋᖅᑐᒥ 

ᑕᓚᕖᓴᒃᑯᑦ ᑕᑯᒃᓴᐅᓗᑎᒃ ᓈᓚᖕᓂᖃᕐᓗᑎᒃ ᑲᑎᒪᔾᔪᑎᖃᕐᓂᐊᕐᓂᖏᓐᓂᒃ ᒫᓐᓇᕐᓂᓴᐅᓂᖅᐹᖑᔪᓂᒃ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᒻᒪ 

ᑭᒡᒐᖅᑐᖅᑎᖓᑦᑕ ᓱᕈᓯᕐᓄᑦ ᒪᒃᑯᒃᑐᓄᓪᓗ.  ᑕᒪᕐᒥᒃ ᑖᒃᑯᐊ ᐃᖅᑲᓇᐃᔮᕆᔭᐅᔫᒃ ᐃᒻᒥᒃᑰᕐᖢᑎᒃ 

ᐱᓕᕆᔨᐅᔪᑦ ᓯᓚᑖᒎᖓᓪᓗᑎᒃ ᒪᓕᒐᓕᐅᕐᕕᐅᑉ ᐱᓕᕆᕕᖓᑕ. 

 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓵᖓᓄᐊᕐᓂᐊᖅᑐᖅ ᑲᑎᒪᔨᕋᓛᑦ  1:30-ᒥᑦ  

5:00-ᒧᐊᕋᓱᐊᕐᓂᖓᓂ ᐅᓐᓄᓴᒃᑯᑦ ᐊᐃᑉᐹᓂ, ᓯᑎᐱᕆ 13, 2016-ᖑᓕᖅᐸᑦ.  ᐊᖓᔪᖅᑲᐅᑎᑦ 

ᐃᖅᑲᓇᐃᔭᖅᑎᖁᑎᖏᑦ ᓄᓇᕗᑦ ᒐᕙᒪᒃᑯᖏᑕ ᓵᖓᓄᐊᕐᓂᐊᕐᒥᔪᑦ ᑲᑎᒪᔨᕋᓛᑦ ᐅᓪᓛᒃᑯᑦ 09:00-ᒥᑦ 

12:00-ᒧᐊᕋᓱᐊᕐᓂᖓᓂ ᐅᓐᓄᓴᒃᑯᑦ ᐱᖓᔪᐊᓐᓂ, ᓯᑎᐱᕆ 14, 2016. 

 

“ᑕᓚᕖᓴᒃᑯᑦ ᑕᑯᒃᓴᐅᓗᑎᒃ ᓈᓚᖕᓂᖃᕐᓗᑎᒃ ᑲᑎᒪᔾᔪᑎᖃᕐᓂᐊᖅᑐᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐊᕐᕌᒍᑕᒫᒻᓯᐅᒻᒧᑦ ᐅᓂᒃᑳᓕᐊᖓᓂᒃ ᕿᒥᕐᕈᓇᖁᓪᓗᒋᑦ ᖃᓄᑎᒋ 

ᒐᕙᒪᒃᑯᑦ ᐱᓕᕆᓯᒪᑎᒋᓕᕐᒪᖔᑕ ᐊᑐᓕᖁᔭᓕᐊᕆᓚᐅᖅᓯᒪᔭᖏᓐᓄᑦ ᐊᒻᒪ ᐊᑐᓕᖁᔭᓕᐊᕆᓯᒪᔭᖏᓐᓄᑦ 

ᑲᑎᒪᔨᕋᓛᑦ,” ᑕᐃᒪᓐᓇ ᐅᖃᓚᐅᖅᑐᖅ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐹᑦ ᐊᕐᓇᒃᑲᖅ, ᒪᓕᒐᓕᐅᖅᑎ 

ᐃᖃᓗᐃᑦ ᓂᐊᖁᓐᖒᒻᒧᑦ.  “ᐊᕐᕌᒍᒋᔭᑦᑎᓐᓂ ᓈᓚᖕᓂᖃᕐᓗᑕ ᑲᑎᒪᓂᕆᓂᐊᖅᑕᕗᑦ 

ᐱᕕᖃᖅᑎᑦᑎᓂᐊᖅᑐᖅ ᑲᑎᒪᔨᕋᓛᓂᒃ ᑭᐅᖁᓪᓗᒋᑦ ᐱᔾᔪᑕᐅᔪᓄᑦ ᓴᖅᑭᔮᑦᑎᐊᕆᐊᖃᕐᓂᖏᑦ ᒐᕙᒪᒃᑯᑦ 

ᐊᐅᓚᑕᖏᑦ, ᐱᖃᓯᐅᑎᓪᓗᒋ ᐅᓂᒃᑳᓕᐅᖃᑦᑕᕐᓂᖅ ᐊᒻᒪ ᓴᖅᑭᑦᑎᓂᕐᒧᑦ ᑎᑎᖅᑲᓂᒃ ᐱᐅᓯᕆᔭᖏᓐᓂᒃ 

ᓄᓇᕗᒥ ᐱᔅᓇᓯᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ.”  

 

ᑭᒡᒐᖅᑐᖅᑎᖓᑦ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ ᓵᖓᓄᐊᕐᓂᐊᖅᑐᖅ ᑲᑎᒪᔨᕋᓛᑦ ᐅᓪᓛᒃᑯᑦ 09:00-ᒥᑦ 

12:00-ᒧᐊᕋᓱᐊᕐᓂᖓᓂ ᐅᓐᓄᓴᒃᑯᑦ ᐊᒻᒪᓗ ᐅᓐᓄᓴᒃᑯᑦ ᐱᒋᐊᒃᑲᓐᓂᕐᒥᓗᑎᒃ  

1:30-ᒥᑦ 5:00-ᒧᐊᕋᓱᐊᕐᓂᖓᓂ ᐅᓐᓄᒃᓴᒃᑯᑦ ᕿᑎᖅᑰᒻᒥ, ᓯᑎᐱᕆ 15, 2016-ᖑᓕᖅᐸᑦ. 

“ᑭᒡᒐᖅᑐᖅᑎᖓᑦ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ ᑕᓚᕖᓴᒃᑯᑦ ᑕᑯᒃᓴᐅᓗᑎᒃ ᑲᑎᒪᖃᑎᖃᕐᓂᐊᖅᑐᖅ 

ᓵᖓᓃᑎᓪᓗᒍ ᑲᑎᒪᔨᕋᓛᑦ ᓯᕗᓪᓕᖅᐹᕆᓂᐊᖅᑕᖓ ᑕᐃᒪᓐᖓᑦ ᑎᑎᕋᕐᕕᖓᑦ ᒪᑐᐃᖅᑕᐅᓚᐅᖅᓯᒪᖕᒪᑦ,” 

ᑕᐃᒪᓐᓇ ᐅᖃᓚᐅᖅᑐᖅ ᐃᒃᓯᕙᐅᑕᖅ ᐊᖕᓇᑲᖅ.  “ᐃᓕᓴᕆᓗᒍ ᑎᑎᕋᕐᕕᖓᓐᓂ ᐱᖁᔭᕐᔪᐊᖅ 

ᐊᑐᖅᑕᐅᔪᖅ ᐊᑐᓕᖅᑎᑕᐅᔪᐃᓐᓇᐅᑲᓴᓕᕐᒪᓐ, ᑕᓚᕖᓴᒃᑯᑦ ᑕᑯᒃᓴᐅᓗᑕ ᓈᓚᖕᓂᖃᕐᓗᑕ ᑲᑎᒪᓂᐅᔪᒥ 

ᓯᕗᓪᓕᖅᐹᕆᓂᐊᖅᑕᖓ ᑲᒥᓴᓇᐅᑉ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᒪᓕᒐᓕᐅᕐᕕᖕᒧᑦ ᑐᓂᓯᑎᓪᓗᒍ 

ᐱᕕᒃᓴᖃᑦᑎᐊᕐᓂᐊᖅᑐᑦ ᑲᑎᒪᔾᔪᑕᐅᓗᓂ ᐅᖃᐅᑕᐅᔪᓐᓇᑦᑎᐊᕐᓂᐊᕐᒪᑕ ᑎᑎᕋᕐᕕᖓᑕ ᐱᓕᕆᐊᒃᓴᖏᑦ, 

ᑲᒪᒋᔭᒃᓴᖏᑦ ᐊᒻᒪ ᓯᕗᓪᓕᐅᑎᓯᒪᔭᖏᑦ.” 

 

ᑲᑎᒪᔨᕋᓛᑦ ᓈᓚᖕᓂᖃᕐᓗᑎᒃ ᑲᑎᒪᓂᐊᖅᑐᑦ ᒪᓕᒐᓕᐅᖅᑎᑦ ᑲᑎᒪᕐᔪᐊᕐᕕᖓᓐᓂ ᐊᒻᒪ ᑭᓇᒃᑯᑐᐃᓐᓇᕐᓄᑦ 

ᑕᑯᔭᖅᑐᖅᑕᐅᔪᓐᓇᕐᓂᐊᖅᑐᑦ.  ᑲᑎᒪᓂᐅᔪᖅ ᑕᑯᒃᓴᐅᓂᐊᕐᒥᔪᖅ ᓄᓇᓕᑦ ᑕᓚᕖᓴᖃᕐᕕᖓᒍᑦ ᐊᒻᒪ 

ᖁᒻᒧᐊᒃᑎᑕᐅᓯᒪᔪᒃᑯᑦ ᑕᓚᕖᓴᖃᖅᑐᑎᒍᑦ ᐊᖏᕐᕋᒥ Bell-ᑯᑎᒍᑦ (513-ᒥ) ᐊᒻᒪ Shaw (289-ᒥ – 

classic / 489-ᒥ – ᓄᑖᒥ) ᑕᓚᕖᓴᐃᑦ ᑕᑯᒃᓴᐅᕕᖏᓐᓂ. 

 

-30- 

 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 

ᐹᑦ ᐊᖕᓇᑲᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᑲᑎᒪᔨᕋᓛᖏᓐᓄᑦ ᓇᐅᑦᑎᖅᓱᖅᑎᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ 

ᐅᖄᓚᐅᑦ: (867) 975-5000 / PAngnakak@assembly.nu.ca 


